
Abstract

Graduates' employability plays a significant role in justifying the effectiveness of the technical and vocational education system (TVE). This issue has been
debated among scholars for a long time and this concept has gained significant attention from organizational administrators as well as academicians. This
study aims to understand more deeply about the dimensions of graduates' employability skills and it impact on graduates as workers and organizations. In-
depth study has been carried out by analysing previous literature related to TVE, graduates' employability skills and training and development. This study
incorporates a number of skills dimensions that are able to develop robust employability skills among graduates such as skill applications, self-efficacy,
metacognition, entrepreneurial skills and soft skills. In this regard, it is a priority for the TVE system to equip graduates with the ability to apply skills,
enhance self-efficacy skills, metacognition, entrepreneurial skills and soft skills so that graduates have the skills required by the organization to enhance
graduates' employability. This study also summarizes the dimensions of employability skills from the perspective of the organization and TVE through the
development of a model of graduates' employability. This model can be used by organizations and TVEs to identify and define key skills in graduates'
employability skills.

Keywords: Graduates' employability, employability skills, skill applications, self-efficacy, metacognition, entrepreneurial skills, soft skills
Abstrak

Kebolehpasaran graduan memainkan peranan yang sangat signifikan dalam menjustifikasikan keberkesanan sistem pendidikan teknikal dan vokasional
(PTV). Isu ini telah menjadi perdebatan dalam kalangan sarjana sejak sekian lama dan konsep ini telah mendapat perhatian yang mendalam daripada
pentadbir organisasi dan juga ahli akademik. Kajian ini adalah bertujuan untuk memahami dengan lebih mendalam tentang dimensi-dimensi dalam
kemahiran kebolehpasaran graduan dan impaknya terhadap graduan sebagai pekerja dan juga kepada organisasi. Penelitian yang mendalam telah dilakukan
dengan menganalisis kajian-kajian literatur terdahulu yang ternama berkaitan dengan PTV, kemahiran kebolehpasaran graduan dan latihan dan
pembangunan. Kajian ini telah menggabungkan beberapa dimensi kemahiran yang berupaya membentuk kemahiran kebolehpasaran yang mantap dalam
kalangan graduan seperti aplikasi kemahiran, efikasi kendiri, metakognisi, kemahiran keusahawanan dan kemahiran insaniah. Sehubungan itu, adalah
menjadi keutamaan kepada sistem PTV untuk melengkapkan graduan dengan keupayaan untuk mengaplikasikan kemahiran, memantapkan kemahiran
efikasi kendiri, metakognisi, kemahiran keusahawanan dan kemahiran insaniah supaya graduan memiliki kemahiran yang diperlukan oleh organisasi yang
dapat meningkatkan kebolehpasaran graduan. Kajian ini juga merangkumkan dimensi-dimensi kemahiran kebolehpasaran dari perspektif organisasi dan
PTV melalui pembentukan satu model kebolehpasaran graduan. Model ini dapat digunakan oleh organisasi dan PTV untuk mengenal pasti dan menentukan
kemahiran-kemahiran utama dalam kebolehpasaran graduan.

Kata kunci: Kebolehpasaran graduan, kemahiran kebolehpasaran, aplikasi kemahiran, efikasi kendiri, metakognisi, kemahiran keusahawanan, kemahiran
insaniah

1.0 PENGENALAN

Dewasa ini bidang pekerjaan semakin kompleks. la memerlukan para pekerja yang bukan sahaja berkemahiran teknikal malah memiliki
kemahiran kebolehpasaran yang tinggi (Guzman & Choi, 2013; Ju et al. 2014) . Maka graduan Pendidikan Teknikal dan VVokasional (PTV)
perlulah melengkapkan diri bukan sahaja dengan pengetahuan akademik tetapi perlu selari dengan kebolehan dan kemahiran yang tinggi,
fleksibal, sanggup belajar atau dilatih untuk menambah pengetahuan yang sedia ada dan mesti mempunyai pelbagai kemahiran (McQuaid

et al. 2013; Vidyullatha et al. 2016). Fenomena ini semakin mendapat perhatian daripada penyelidik, pakar-pakar sumber manusia,
penyedia latihan dan pembuat dasar di Barat dan juga di negara-negara Asia termasuk Malaysia.

Topik mengenai kemahiran kebolehpasaran pertama kali dibincangkan pada awal abad ke 20 yang bermula di Amerika Syarikat dan
United Kingdom. Pada peringkat awal abad ke 20, istilah kebolehpasaran hanya fokus kepada 2 golongan iaitu golongan yang boleh
bekerja dan golongan yang tidak bekerja (Corker & Holland 2015; Dowling et al. 2015). Seterusnya, dalam era 1950an, penekanan kepada
kebolehan sosial, fizikal dan mental sebagai keperluan dalam pekerjaan (Dhawad 2015; Onyeike & Onyeagbako 2014). Manakala, dalam
era 1960an, yang menyaksikan perkembangan ekonomi antarabangsa telah mengubah skop kebolehpasaran berasaskan kepada permintaan
dan akses tenaga kerja merentasi sempadan. Dalam era 1970an pula, konsep kebolehpasaran menjurus kepada pengawalan buruh menerusi
peraturan dan undang-undang perburuhan yang lebih tersusun bagi menjaga kepentingan pekerja. Selanjutnya, pada tahun 1980an telah
menunjukkan perubahan ketara dalam kajian kebolehpasaran. Dalam era ini, penekanan lebih kepada perkembangan kerjaya individu
melalui pembangunan kemahiran dan perhubungan di tempat kerja. Kini, konsep kebolehpasaran telah menjadi lebih fleksibel dengan
melihat kepada perbezaan keperluan individu dan organisasi. Keadaan ini menuntut hubungan dan kerjasama yang erat antara pekerja dan
majikan bagi mencapai objektif masing-masing (Jackson 2016; Jackson & Wilton 2017).

Penelitian yang mendalam terhadap kajian terkini tentang kebolehpasaran menunjukkan terdapat tiga faktor utama iaitu; pertama,
faktor individu (iaitu, kemahiran kebolehpasaran, ciri-ciri demografi, kesihatan dan kehidupan, kecekapan pencarian pekerjaan, keupayaan
menyesuaikan diri dan fleksibel). Kedua, keadaan peribadi (iaitu, keadaan keluarga, budaya kerja dan akses kepada sumber). Ketiga, faktor
luaran (iaitu, permintaan dalam pasaran buruh dan sokongan luaran) (Guilbert et al. 2016; Jonck 2014; Lorraine et al. 2014). Walau
bagaimanapun, kajian ini akan memberi tumpuan hanya kepada elemen kemahiran kebolehpasaran.

H2.0 KAJIAN LITERATUR

Kebolehpasaran Graduan

Kebolehpasaran merupakan satu konsep yang kompleks dan mengandungi pelbagai dimensi yang sangat luas. Kebanyakan sarjana
mendefinisikan kebolehpasaran dengan memfokuskan kepada kemahiran dan aspek personal, sikap, tabiat dan tingkah laku, cara
komunikasi, kemahiran penyelesaian masalah, kemahiran membuat keputusan serta proses mengurus organisasi, seperti yang ditunjukkan

dalam Jadual 1 di bawah.

Jadual 1 Definisi kebolehpasaran

Pengkaji Definisi

Keupayaan individu untuk mendapatkan pekerjaan dan kekal dalam pekerjaan tersebut

Fatima (2016) serta mampu menyesuaikan diri dengan kehendak industri.

Mohd Yusof et al. (2015) Kemahiran yang diperlukan untuk memenuhi dan memperlengkapkan keperluan pekerja.
Mohamad Sattar et al. (2009) dan

Sattar Rasul dan Puvanasvaran Kemahiran interpersonal serta tingkah laku yang baik.

(2009)

Rothwell dan Arnold (2007),
Crossman dan Clarke (2010) dan
Heijden et al. (2009)

Bridgstock (2009), Tomlinson
(2012) dan Potgieter dan Coetzee ~ Keupayaan untuk bertahan dalam sesuatu pekerjaan
(2013)

Robinson et al. (2007), Maripaz
et al. (2013) dan Maripaz dan

Kesediaan bekerja dan sifat bekerja individu, pengetahuan dalam keusahawanan, kreatif
dan inovatif, kemahiran interpersonal dan berfikir serta kemahiran untuk belajar.

Definisi berpusat kepada individu, keterampilan individu (komunikasi), kemahiran
berhubung, kemahiran computer dan berbudaya, kebolehpercayaan individu (pengurusan
individu, beretika dan kematangan vokasional) dan pengubahsuaian ekonomi (penyelesaian

Ombra (2016) -

masalah, pembangunan kerjaya).
Kamerade dan Paine (2015), Kemahiran yang melibatkan kualiti individu yang diperlukan oleh majikan. Kemahiran
Krahn et al. (2002) dan Paine et yang boleh dipindahkan dari satu bidang ke bidang yang lain. Tidak mengkhusus kepada
al. (2013) satu bidang pekerjaan tetapi merangkumi semua pekerjaan.

Crossman dan Clarke (2010),
Thijssen et al. (2008) dan Yuzhuo = Kemabhiran interpersonal dan tingkah laku yang baik.
(2013)

Lazarus dan Ferris (2016) dan
Young dan Chapman (2010)

Kompetensi utama bagi kerjasama yang efektif di organisasi pekerjaan. Mengaplikasikan
pengetahuan dan kemahiran dalam bentuk integrasi di tempat kerja. Kemahiran ini di
aplikasi di tempat kerja secara umum bukan untuk pekerja tertentu sahaja.

Pasaran kerja semakin menuntut graduan untuk bersaing dan mereka memerlukan pelbagai kemahiran untuk memasarkan kebolehan
diri dan kelulusan akademik. Graduan cenderung menghadapi kegagalan disebabkan tidak menunjukkan kemahiran kebolehpasaran dan
hanya menunjukkan kelayakan akademik semata-mata. Graduan yang boleh bergerak ke hadapan dan menghadapi cabaran dengan
melaksanakan pelbagai tugasan adalah menjadi keutamaaan (Mohamad Sattar & Puvanasvaran 2009; G. K. G. Singh & Singh 2008; Yusof
et al. 2012). Pelbagai terma boleh digunakan untuk memberi makna kepada istilah kemahiran kebolehpasaran. Antaranya adalah seperti
kemahiran utama, kemahiran teras, kemahiran hidup, kemahiran insaniah, kemahiran intelektual tradisional, ciri-ciri peribadi, kemahiran

penting, kemahiran fungsi, kemahiran keusahawanaan, kemahiran tingkah laku dan kemahiran yang boleh dipindahkan (Lowden et al.
2011).

Kemahiran Kebolehpasaran

Pasaran kerja semakin menuntut graduan untuk bersaing dan memerlukan pelbagai kemahiran untuk memasarkan kebolehan diri dan
kelulusan akademik. Graduan cenderung menghadapi kegagalan disebabkan tidak menunjukkan kemahiran kebolehpasaran dan hanya
menunjukkan kelayakan akademik semata-mata. Graduan yang boleh bergerak ke hadapan dan menghadapi cabaran dengan melaksanakan
pelbagai tugasan adalah menjadi keutamaan (Singh & Singh 2008). Berdasarkan dapatan kajian-kajian terdahulu, terdapat lima elemen
kemahiran kebolehpasaran yang perlu dimiliki oleh graduan iaitu aplikasi kemahiran, efikasi kendiri, metakognisi, kemahiran
keusahawanan dan kemahiran insaniah seperti yang ditunjukkan dalam jadual 2.

Jadual 2 Ringkasan dapatan tentang kemahiran kebolehpasaran graduan

Dimensi Kemahiran Kebolehpasaran Graduan Pengkaji

Aplikasi Kemahiran Cicekli (2016), Collet et al. (2015), Ferns dan
Lilly (2015), Jackson (2010), ; Kherun Nita et al.
(2016), Messum et al. (2017), Quendler dan
Lamb (2016) dan Singh dan Gera (2015)

Efikasi Kendiri Beaumont et al. (2016), Bilal et al. (2015), De
Cuyper et al. (2014), Dries et al. (2014),
Gbadamosi et al. (2015), Hazenberg et al. (2015),
Lashley dan Hazenberg (2016) dan Qenani et al.

(2014)

Metakognisi Asonitou (2015), Brewer et al. (2014), Jackson
(2010), Ling dan Venesaar (2015) dan Suxia
(2015)

Kemahiran Keusahawanan Bell (2016), Galloway et al. (2014), Hatem et al.

(2016), Hug dan Gilbert (2013), Lindberg et al.
(2017), Paduraru (2013), Rae dan Melton (2016)
dan Yoonyoung dan Feda (2015)

Kemahiran Insaniah Ceschin et al. (2017), Cimatti (2016), Jackson
(2010), O’Leary (2017), Smith et al. (2016),
Taylor (2016) dan Truong et al. (2017 dan 2018)

Aplikasi Kemahiran

Aplikasi kemahiran adalah keupayaan graduan mengaplikasikan kemahiran dan pengetahuan yang diperoleh semasa mengikuti pengajian
dan latihan industri. Beberapa Kajian terkini seperti yang dilakukan oleh Quendler dan Lamb (2016), Ferns dan Lilly (2015) dan Messum et
al. (2017) mendapati keupayaan graduan mengaplikasi kemahiran teknologi terkini sebagai elemen penting dalam kemahiran
kebolehpasaran graduan. Dalam konteks pendidikan teknikal dan vokasional, aplikasi kemahiran didefinisikan sebagai keupayaan graduan
memilih dan menggunakan kemahiran yang dimiliki secara cekap dan berkesan untuk menyelesaikan tugasan yang diberikan dan untuk
menyelesaikan masalah di tempat pekerjaan (Cicekli 2016; Collet et al. 2015; Kherun Nita et al. 2016). Keupayaan graduan
mengaplikasikan kemahiran menjadi semakin penting dalam dunia pekerjaan masa kini (Ferns & Lilly 2015; Jackson 2010; Singh & Gera
2015).

Efikasi Kendiri

Persaingan dalam pasaran global menuntut organisasi memilih pekerja yang mempunyai identiti, keyakinan dan berkemampuan untuk
menjayakan strategi dan matlamat organisasi. Rangkuman identiti peribadi, keyakinan dan kemampuan peribadi individu diistilahkan
sebagai efikasi kendiri (Beaumont et al. 2016; Bilal et al. 2015; Qenani et al. 2014). Efikasi kendiri ditakrifkan sebagai kesedaran,
kepercayaan dan keyakinan graduan bahawa kemahiran dan pengetahuan yang dimiliki berupaya memberi kekuatan untuk menghadapi
cabaran dalam pekerjaan. Seterusnya, ia akan memberi kesan yang positif kepada prestasi kerja graduan dan membantu organisasi kekal
berdaya saing dalam pasaran global (Bilal et al. 2015; Gbadamosi et al. 2015). Kajian mengenai kepentingan efikasi kendiri dalam
kebolehpasaran graduan menunjukkan bahawa 80% organisasi meletakkan elemen keyakinan dan pembangunan kendiri sebagai faktor
terpenting dalam pemilihan pekerja (De Cuyper et al. 2014; Dries et al. 2014; Hazenberg et al. 2015; Lashley & Hazenberg 2016).

Metakognisi

Metakognisi merujuk kepada kesedaran graduan mengenai kepentingan meningkatkan kompetensi melalui pemantapan pengetahuan dan
kemahiran yang dimiliki (Asonitou 2015; Ling & Venesaar 2015). Metakognisi terdiri daripada lima komponen penting iaitu memiliki
strategi belajar yang betul, kebolehan berfikir dan menyelesaikan masalah, keupayaan membezakan antara tugasan, mengiktiraf cabaran
dan halangan yang memerlukan strategi yang berbeza serta kesedaran tentang bagaimana menangani cabaran dan belajar dari masalah yang
wujud semasa bekerja (Brewer et al. 2014; Jackson 2010). Dalam konteks ini, graduan perlu diberi peluang untuk menilai dan memberi
maklum balas tentang pengalaman pembelajaran dan latihan yang mereka ikuti. Tindakan ini akan memotivasikan mereka untuk meneroka
dan memberi input baru untuk memperkasakan lagi kemahiran kebolehpasaran mereka (Jackson 2010; Ling & Venesaar 2015; Suxia
2015).

Kemahiran Keusahawanan

Kemahiran keusahawanan merujuk kepada kemampuan graduan untuk meneroka dan membina peluang dengan mencipta nilai tambah
terhadap kemahiran dan pengetahuan yang dimiliki melalui inovasi, inisiatif dan semangat keusahawanan (Bell 2016; Galloway et al.
2014; Hatem et al. 2016). Menurut Huq dan Gilbert (2013), Rae dan Melton (2016) dan Lindberg et al. (2017), graduan perlu memiliki visi
yang jelas, kemampuan menyesuaikan diri, keyakinan, berdaya saing, sanggup mengambil risiko, jujur, berdisiplin, ketabahan dan
kemahiran pujukan. Kemahiran keusahawanan ini bukan sahaja untuk membolehkan graduan mencipta pekerjaan, tetapi juga berupaya
meningkatkan produktiviti dan perkembangan kerjaya graduan bersama organisasi tempat mereka bekerja (Paduraru 2013; Yoonyoung &
Feda 2015).

Kemabhiran Insaniah

Kemahiran insaniah merupakan keperluan penting yang sering diabaikan dalam sistem pendidikan dan latihan kerana lebih menekankan
kepada kemahiran teknikal (Jackson 2010; Truong et al. 2017, 2018). Secara umumnya kemahiran insaniah merujuk kepada sifat-sifat
peribadi yang dimiliki oleh graduan sesuai dengan kehendak organisasi seperti berfikiran kreatif dan kritis, kemahiran membuat keputusan,
bertanggungjawab, berintegriti, menepati masa, boleh menyesuaikan diri, kerja berkumpulan dan fleksibel (Cimatti 2016; Taylor 2016).
Beberapa kajian terkini yang telah dijalankan membuktikan bahawa kemahiran insaniah menjadi elemen pelengkap yang sangat penting
kepada kemahiran teknikal untuk meningkatkan produktiviti dan budaya inovasi dalam sesebuah organisasi (Ceschin et al. 2017; O’Leary
2017; Smith et al. 2016).

Justeru itu, kemahiran-kemahiran kebolehpasaran di atas didapati amat penting untuk dikuasai oleh graduan supaya memastikan
mereka mendapat pekerjaan dan berjaya dalam pekerjaan tersebut. Selain itu, graduan yang berjaya juga berupaya mentransformasikan
ekonomi negara ke arah mencapai status negara maju dan berpendapatan tinggi menjelang tahun 2020.

3.0 METODOLOGI

Kajian ini dilakukan berasaskan kepada 82 kajian literatur yang diterbitkan dari tahun 1961 hingga 2018. Pemilihan kajian-kajian literatur
terdahulu adalah terdiri daripada kajian-kajian yang berbentuk kuantitatif dan juga kualitatif tentang kemahiran kebolehpasaran graduan.
Pemilihan gabungan literatur berbentuk kuantitatif dan kualitatif adalah untuk mendapatkan gambaran yang lebih jelas dan tepat tentang
isu kemahiran kebolehpasaran graduan. Seterusnya, kajian-kajian terdahulu yang dianalisis dalam kajian ini mencakupi kajian-kajian yang
dilakukan dalam konteks pelbagai negara yang berbeza seperti Malaysia, China, Thailand, India, Iran, Amerika Syarikat, Greece, United
Kingdom, Arab Saudi, Afrika Selatan, Kanada, Sweden, Vietnam dan di negara-negara kepulauan Caribbean. Responden yang digunakan
dalam kajian-kajian tersebut adalah terdiri daripada sektor awam dan swasta. Oleh itu, dapatan kajian ini adalah berdasarkan sumber data
sekunder. Walau bagaimanapun, dapatan kajian ini dapat memberi gambaran yang jelas, tepat, sah dan boleh dipercayai kerana sumber
data yang dianalisis terdiri daripada gabungan kajian yang bersifat kuantitatif dan kualitatif, mencakupi semua kategori negara (negara
maju dan negara membangun) berdasarkan latar belakang yang berbeza dan mengambil kira pekerjaan dalam sektor awam dan swasta.

4.0 TEORI MODAL INSAN DAN TEORI MODENISASI

Teori Modal Insan diasaskan oleh Schultz (1961) memberi penekanan kepada aktiviti individu mendapatkan pendidikan dan latihan dalam
usaha untuk meningkatkan kapasiti diri bagi membolehkan mereka mendapat pekerjaan. Individu yang mempunyai kemahiran
kebolehpasaran mampu meningkatkan produktiviti dan memperoleh pendapatan yang lebih tinggi. Seterusnya, dapat menyumbang kepada
peningkatan pengeluaran negara dan kemakmuran serta kesejahteraan masyarakat (Mohamad Kamil et al. 2014; Ruzman et al. 2014).
Modal insan juga agak unik kerana ia merupakan modal yang kekal sepanjang hayat kepada individu itu, tidak seperti modal-modal fizikal
yang boleh berpindah daripada pemodal ke pemodal lain. Teori ini berdiri kukuh dengan menyatakan bahawa individu yang mempunyai
pencapaian akademik yang baik dan berkemahiran tinggi akan mendapat pendapatan tinggi untuk tempoh panjang (Amankwah-Amoah et
al. 2016; Campbell et al. 2018; Hayek et al. 2016). Selain itu, negara-negara yang memberi penekanan kepada pembangunan modal insan
melalui pe ningkatan pendidikan dan latihan menunjukkan kemajuan yang tinggi (Cubas et al. 2015; Hanushek 2013; Manuelli & Seshadri
2014).

Seterusnya, berdasarkan Teori Modenisasi yang dipelopori oleh Mc Clelland (1950) menyatakan bahawa kemajuan yang dicapai oleh
masyarakat dan organisasi adalah dipengaruhi oleh faktor penguasaan teknologi serta kemahiran-kemahiran kebolehpasaran yang tinggi
untuk bersaing dalam dunia pekerjaan yang semakin kompleks (Ntini 2016). Individu yang mempunyai kemahiran, pengetahuan dan ciri-
ciri kebolehpasaran yang tinggi berupaya menjadi individu yang produktif dan dapat menyumbang ke arah pemodenan masyarakat
terutama dalam pertumbuhan ekonomi dan pembangunan (Pinheiro & Pillay 2016).

Oleh itu, kedua-dua teori ini dapat dijadikan panduan untuk mengukuhkan lagi kepentingan kemahiran kebolehpasaran yang
diperlukan oleh individu dan masyarakat. Ini kerana kemahiran kebolehpasaran menjadi semakin penting dalam menempatkan graduan ke
alam pekerjaan seiring dengan keperluan industri serta untuk kemajuan diri dan pembangunan ekonomi negara.

H5.0 MODEL KEBOLEHPASARAN

Model kebolehpasaran ini merupakan rangkuman komponen penting yang membentuk kebolehpasaran graduan. Sekiranya salah satu
komponen penting ini diabaikan maka ia akan mengurangkan tahap kebolehpasaran graduan. Walaupun komponen-komponen ini dilihat
berbeza antara satu sama lain, namun ia saling berkaitan dan saling melengkapi di antara satu dengan yang lain. Sebagai contoh, graduan
yang mempunyai kemahiran mengaplikasikan kemahiran didapati mampu melakukan tugas dengan baik. Walau bagaimanapun jika

graduan tidak memiliki kemahiran metakognisi, graduan tersebut tidak mampu untuk menggunakan daya pemikiran yang kreatif dan
inovatif untuk menyelesaikan masalah yang berbangkit semasa melakukan tugas. Keadaan ini, akan menjejaskan prestasi pekerjaan yang
dilakukan dan seterusnya menggugat usaha merealisasikan matlamat organisasi.

Model kebolehpasaran graduan yang ditunjukkan di Rajah 1 merupakan himpunan komponen penting dalam kobolehpasaran yang
dicadangkan pengkaji-pengkaji terhadulu dan dua teori penting iaitu teori modal insan dan teori modenisasi. Berdasarkan dapatan kajian
terdahulu dan saranan teori-teori ini, graduan yang berpengetahuan dan berkemahiran (iaitu kemahiran mengaplikasi kemabhiran,
kemahiran insaniah dan kemahiran keusahawanan) akan membolehkan mereka mendapatkan pekerjaan. Walau bagaimanapun, untuk
membolehkan graduan terus berjaya dalam pekerjaan yang diceburi mereka memerlukan dua elemen tambahan yang penting iaitu efikasi
kendiri dan metakognisi. Gabungan elemen-elemen ini akan membolehkan graduan menghadapi cabaran dalam dunia pekerjaan yang
dinamik mengikut perkembangan ekonomi dan teknologi.

Aplikasi Kemahiran

Efikasi Kendiri

Metakognisi Kemahiran Kebolehpasaran

Kemahiran Keusahawanan

Kemabhiran Insaniah

Rajah 1 Model kebolehpasaran graduan

6.0 KESIMPULAN

Dapatan kajian ini menunjukkan bahawa definisi dan konsep kebolehpasaran graduan diperjelaskan dalam pelbagai konteks yang berbeza
oleh beberapa sarjana terkemuka mengikut bidang masing-masing. Secara umumnya, kebolehpasaran graduan dapat difahami sebagai
keupayaan graduan menguasai kemahiran-kemahiran kebolehpasaran yang penting (iaitu aplikasi kemahiran, efikasi kendiri, metakognisi,
kemahiran keusahawanan dan kemahiran insaniah) untuk mencapai matlamat graduan (iaitu mendapat pekerjaan yang diingini dan berjaya
dalam pekerjaan tersebut) dan matlamat organisasi (iaitu peningkatan produktiviti dan daya saing dalam era dunia tanpa sempadan).
Seterusnya, keadaan ini dapat menyumbang kepada pembangunan ekonomi sesebuah negara. Sehubungan itu, idea yang disarankan
melalui model kebolehpasaran graduan (Rajah 1) dapat memberi gambaran yang lebih jelas kepada penyedia PTV tentang keperluan dan
harapan organisasi terhadap graduan PTV yang dilahirkan. Selain itu, kajian lanjutan juga perlu dilakukan untuk mengenal pasti dan
memperjelaskan tentang pemboleh ubah-pemboleh ubah peramal yang penting kepada kemahiran kebolehpasaran graduan. Kajian lanjutan
ini amat penting untuk membantu pihak penyedia PTV sama ada pihak swasta atau awam bagi memantapkan lagi sistem PTV sedia ada
supaya selari dan dapat menyokong keperluan organisasi dalam era revolusi perindustrian ke-4.

